
СОВЕТ ЗА РАДИОДИФУЗИЈА НА РЕПУБЛИКА МАКЕДОНИЈА

И З В Е Ш Т А Ј
ОД МЕДИУМСКОТО ПОКРИВАЊЕ НА ЛОКАЛНИТЕ ИЗБОРИ 2013 ВО ВЕСТИТЕ
- први 10 дена -
 (4 – 13 март 2013)

Опфат на мониторингот и методолошки појаснувања
Со мониторингот на Советот за радиодифузија се опфатени радио и ТВ програмските сервиси на Јавниот радиодифузен сервис – МРТ, и вкупно 137 комерцијални медиуми на национално, на регионално и на локално ниво. Од нив 66 телевизии и 71 радио.
Предмет на мониторингот е вкупната емитувана програма на радиодифузерите, а анализата е фокусирана врз облиците на изборно медиумско претставување - вести, директен пристап на организаторите на изборна кампања до граѓаните (бесплатно политичко претставување и платено политичко рекламирање) и посебни информативни емисии, интервјуа, дебати или ТВ/радио соочувања. Се анализира и содржината на емисиите што не се поврзани со изборите, а во кои учествуваат или се појавуваат организатори на изборна кампања и/или претставници на органите на власта. 

Кај телевизиите на државно ниво се анализираат по две изданија на вестите, емитувани меѓу 16:00 и 24:00 часот, во кои има најмногу информации за изборната кампања. По две изданија на вести се анализираат и на РА Канал 77 и на Првата програма на Македонско радио. Кај другите радиодифузери се следи само централното издание на вестите. Истражувањето се реализира преку техниката - анализа на содржина, за да се обезбеди увид и во квантитативните и во квалитативните показатели за медиумското покривање на кампањата за локалните избори. Квантитативниот аспект се однесува на обемот или времето што радиодифузерот го одвојува во вестите за активностите на некој кандидат или организатор на изборна кампања, а квалитативниот на приодот изразен преку начинот на врамување на прилозите или преку ’тонот на известувањето’ (позитивен, негативен и неутрален). Другите прашања се однесуваат на: начинот на известување за редовните активности на органите на власта, објавувањето резултати од испитувања на јавното мислење, одвојувањето и означувањето на коментарите и за евентуалното емитување ’говор на омраза’.  
Како основа за оценка на избалансираноста во вестите се земаат пред сè прилозите кои се однесуваат на кампањата - конвенции, митинзи, средби, прес-конференции и сл. Притоа, се има предвид интензитетот на активностите во рамките на кампањите. Прилозите во кои се појавуваат претставниците на власта се поделени во две категории: редовни активности на органите на власт и активности на органите на власта кои се во функција на изборната кампања. 
Од квалитативен аспект на избалансираноста, се мери и бројот и вкупното времетраење на директните обраќања што радиодифузерот им ги овозможува на организаторите на изборна кампања, на кандидатите или на претставниците на власта.

Принципот врз основа на кој треба да се обезбеди избалансираност за локални избори во сите облици на изборно медиумско претставување (освен во платено политичко рекламирање) е еднаквост за медиумите на локално и регионално ниво и пропорционалност според бројот на потврдени листи на кандидати за градоначалници и советници за медиумите на национално ниво, што е утврдено во член 6 од Правилникот за рамноправен пристап во медиумското претставување за време на изборна кампања. 
Во Извештајот се претставени податоците за медиумското покривање на активностите на организаторите на изборна кампања во вестите на радиодифузерите на државно ниво (радио и ТВ сервисите на Јавниот радиодифузен сервис, ТВ Алсат М, ТВ Канал 5, ТВ Сител, ТВ Телма, ТВ 24 Вести, ТВ Алфа, ТВ Сонце и радио Канал 77). 
ЈАВЕН РАДИОДИФУЗЕН СЕРВИС

Телевизиски сервиси
Прв програмски сервис - МРТ 1
Во централниот дневник на Првиот програмски сервис на МРТ од 19 часот и 30 минути, новинарските прилози за изборната кампања за Локалните избори добиваат на интензитет од 5 март, но сепак, во ова издание на вестите не предничат како ексклузивни прилози, туку предност им е дадена на нужно приоритетните теми за овој период: поплавите во повеќе региони низ државата, нови детали околу акцијата „Монструм“, интензивните средби на челници од меѓународната заедница со македонскиот политички врв и од власта и од опозицијата, како и меѓуетничките тензии во Скопје. Во второто издание на ТВ-дневникот, од 23 часот и 40 минути, прилозите мотивирани од предизборната кампања се издвоени во посебна целина со наслов – „Локални избори 2013“, чие издание се протега и по полноќ.

Вкупното време за прилозите посветени на изборниот процес, кампањата, редовните активности на Владата, како и активностите на министерствата во функција на изборите, во овие две изданија изнесува – 8 часа и 24 минути.
	                                         МРТ1 – Застапеност на субјектите во вестите
	

	Политички субјект
	Tраење

	Коалиција ВМРО ДПМНЕ и др.
	02:48:24

	Коалиција СДСМ и др.
	01:26:22

	ДУИ - Демократска унија за интеграции
	00:17:45

	ДПА - Демократска партија на Албанците
	00:12:36

	Други субјекти
	00:31:39

	Српска напредна странка
	00:13:48

	Локална самоуправа
	00:04:27

	Органи на државната управа
	00:03:44

	СДУ - Социјал демократска унија
	00:06:18

	Виктор Цветковски
	00:04:08

	ДОМ - Демократска обнова на Македонија
	00:05:09

	Претседател на РМ
	00:02:26

	ДИК и други органи
	00:17:42

	Народно движење за Македонија
	00:00:50

	НДП - Национална демократска преродба
	00:03:50

	Либерална партија
	00:02:08

	Собрание на РМ
	00:01:04

	Влада на РМ
	02:01:54


Споменатиот редослед на прилозите се покажува мошне важен, затоа што подвлекува една од основните црти во редакциската логика за определување на тематските приоритети – најнапред да се прикажат настани со пошироко општествено значење, а потоа партиските предизборни активности. Меѓутоа, таквиот редакциски пристап се изместува од ден на ден, оти целините на споменатите две, основни теми во ТВ-дневникот, се претопуваат една во друга, во мноштво прилози каде е исклучително тешко да се одвојат – активностите во рамките на ингеренциите на Владата, и активностите на политичките партии за изборната кампања. Оваа карактеристика станува евидентна кога во аудиовизуелниот дел од новинарските прилози – при илустрацијата на владините проекти (било со континуитет на развој, или пак тековни, актуелни проекти) – се мешаат снимки од партиско-коалициската иконографија и официјалната иконографија на постојните министерства. Односно - предизборната реторика се меша со официјалните соопштенија од владиниот портпарол или од ресорните министри. 
Професионалниот новинарски однос кон општите политички тенденции во државата, се усложнува и со самото тоа што дури и при известување за настани конструирани како експлицитна предизборна кампања, говорниците од митинзите ги декларираат политиките на Владата како партиски став. Згора на тоа, контрадикторноста во содржината на новинарските прилози се должи и на контрадикторноста на темите со кои партиите се презентираат пред гласачкото тело за локалните избори: наместо практични инфраструктурни предлози и решенија, предизборната реторика за локалните избори за предмет има општо-општествени прашања, како на пример – оспорувањето на македонскиот национален идентитет, меѓуетничките односи, евро-атлантските интегративни процеси, историската одговорност за постојната општествена ситуација, и слично. 
Во таквите случаи, а тие не се ретки, невозможно е да се раздвои – каде почнува, а каде завршува предизборната кампања, и каде почнува, а каде завршува политиката на виша политичка инстанца.

Што се однесува стриктно на редоследот прилози со кои се покриваат предизборните активности, забележлива е последователност на презентацијата на двете големи коалиции – „За подобра Македонија“, предводена од ВМРО ДПМНЕ, и коалицијата што настапува под мотото „Сојуз за иднината!“, предводена од СДСМ. Количеството на медиумското време е распоредено според интензитетот и според обемот на самите настани од кампањата, што значи – прилогот за митингот на едната коалиција е сопоставен со прилог за митинг на другата коалиција, а еднаков третман добиваат и индивидуалните активности на кандидатите за локалните избори. Меѓутоа, според статистичките показатели, известувањето во првите десет дена од изборната кампања е фокусирано пред сè на двете споменати коалиции, и тоа со забележливо - нерамноправно поделена минутажа: Коалицијата предводена од ВМРО ДПМНЕ е застапена со 2 часа и 48 минути, а коалицијата предводена од СДСМ со 1 час и 26 минути. Слична тенденција е евидентирана и во односот кон директните обраќања (цитати: аудиовизуелни снимки): 55 минути за коалицијата „За подобра Македонија“, а 31 минута за коалицијата „Сојуз за иднината“.  
Иако во низа документи кои го регулираат предизборниот процес, и посебно делот за медиумското покривање на кампањата, е наведено дека со особено внимание треба да се пристапи кон заштита на малолетниците, сепак, серија прилози, кои пред сè обработуваат реконструкции на градинки и на училишта, или изградба на спортски сали – отворено ги прикажуваат кандидатите за градоначалници во присуство на малолетници од различни возрасни групи. Во таа смисла, новинарите се ставени пред свршен чин – или да известуваат за настанот со аудио-визуелни снимки, или, едноставно – да не го евидентираат.       

МРТ2 - вести на албански јазик
Споредбата на минутажата за изборната кампања во двата анализирани ТВ-дневника на МРТ2 на албански јазик, од 18:30 и од 22 часот, по првата половина од текот на изборната кампања покажува дека од вкупно – 7 часа и 34 минути, најголема минутажа ù е отстапена на ДУИ - 1 час 25 минути и 20 секунди, додека на директниот политички опонент ДПА му е отстапен точно – 1 час. Еднаков третман е применет за предизборните активности на Коалицијата предводена од СДСМ - 57 минути и 46 секунди, и за Коалицијата предводена од ВМРО-ДПМНЕ - 54 минути и 46 секунди. Во ваквиот сооднос на медиумската презентација на политичките опции, активностите на НДП се проследени со - 37 минути и 18 секунди.

Поради актуелноста на темите поврзани со меѓуетничките инциденти и со поплавените региони низ Македонија, Владата е застапена со 51 минута и 32 секунди. Економските активности на приватниот сектор како и експертските ставови во врска со пошироката општествена клима во која се одвива изборниот процес добиле релевантно информативно време од – 43 минути и 13 секунди. 

Во структурата на директните обраќања – аудиовизуелните цитати со кои се претставени кандидатите на локалните избори, предничи ДУИ, со 37 минути и 48 секунди, следува ДПА, со 27 минути и 20 секунди, а еднакво време им е отстапено на Коалицијата на ВМРО-ДПМНЕ - 22 минути и 25 секунди, и на Коалицијата на СДСМ – 22 минути и 51 секунда. Во овој поглед, ставовите на НДП се прикажани со време од 13 минути. 

	         МРТ 2 на албански јазик – Застапеност на субјектите во вестите 
	

	Политички субјект
	Tраење

	ДУИ - Демократска унија за интеграции
	01:25:20

	ДПА - Демократска партија на Албанците
	01:00:23

	НДП - Национална демократска преродба
	00:37:18

	Коалиција ВМРО ДПМНЕ и др.
	00:54:46

	Коалиција СДСМ и др.
	00:57:46

	Локална самоуправа
	00:08:52

	Јакуп Марке
	00:03:26

	Демократска партија на Турците на Македонија
	00:01:01

	Претседател на РМ
	00:01:32

	ДИК и други органи
	00:20:10

	Без субјекти
	00:28:40

	Други субјекти
	00:43:13

	Влада на РМ
	00:51:32


МРТ 2 – вести на турски јазик
Во првите десет дена се емитувани вкупно 1 час и 55 минути прилози во врска со изборната кампања или за редовните активности на Владата. Во однос на распоредот на времето споредливо според застапеноста на големите спротивставени политички опции, забележлива е тенденција за рамноправно известување, според техничките можности на редакцијата. Релативно големата минутажа отстапена за ставови на други субјекти се должи на економските активности на стопанските комори во државата, како и на експертски - домашни и меѓународни, ставови по однос на меѓуетничките тензии. 
	                                        МРТ 2 на турски јазик – Застапеност на субјектите 
                                                                      во вестите
	

	Политички субјект
	Tраење

	Коалиција ВМРО ДПМНЕ и др.
	00:30:01

	Коалиција СДСМ и др.
	00:21:49

	Влада на РМ
	00:26:01

	Други субјекти
	00:18:43

	ДПА - Демократска партија на Албанците
	00:07:29

	ДУИ - Демократска унија за интеграции
	00:06:35

	Претседател на РМ
	00:01:50

	Собрание на РМ
	00:00:09

	ДИК и други органи
	00:01:03

	Без субјекти
	00:01:33


Радио сервиси
Македонско радио – прв програмски сервис

Вкупниот обем на прилозите фокусирани на изборната кампања покажува интензивна активност на редакцијата за внатрешно-политички случувања – дури 9 часа и 18 минути, минутажа што е распоредена на 25 политички субјекти со релевантен став за предизборието. Во оваа минутажа се опфатени и редовните активности на ресорните министерства што, пред сè, ја спроведуваат владината политика во однос на поплавените подрачја, и на Министерството за внатрешни работи поради потребата да се менаџира кризата на меѓуетнички план. 

Меѓутоа, тенденциите во известувањето по првите десет дена од локалните избори покажуваат драстичен контраст во третманот на најкрупните политички коалиции – „За подобра Македонија“ предводена од ВМРО ДПМНЕ, и „Сојуз за иднината“, предводена од СДСМ, барем по распоредот на минутажите. Имено, за владејачката коалиција е отстапено време од 3 часа 8 минути и 47 секунди, додека за најголемата опозициска Коалиција се отстапени – 1 час 41 минута и 27 секунди. Во длабока сенка на овие минутажи паѓаат професионалните новинарски прилози за предизборните активности на: ДУИ – 16 минути и 36 секунди, ДПА – 8 минути и 12 секунди, НДП – 3 минути и 55 секунди.

Споменатиот силен контраст во третманот на предизборните активности на двете најголеми коалиции, мошне изразено се покажува во структурата на директните обраќања на кандидатите за градоначалници и за советници, како и на лидерите на спротивставените политички опции: Коалицијата предводена од ВМРО ДПМНЕ е застапена со – 1 час 11 минути и 53 секунди, а коалицијата на СДСМ со – 36 минути и 54 секунди.   

	                                           Македонско радио 1 – Застапеност на

                                                      субјектите во вестите
	

	Политички субјект
	Tраење

	Коалиција ВМРО ДПМНЕ и др.
	03:08:47

	Коалиција СДСМ и др.
	01:41:27

	Влада на РМ
	01:51:01

	ДИК и други органи
	00:19:28

	Српска напредна странка
	00:09:12

	ДОМ - Демократска обнова на Македонија
	00:12:09

	СДУ - Социјал демократска унија
	00:06:20

	ДУИ - Демократска унија за интеграции
	00:16:36

	Јорго Огненовски
	00:01:01

	Претседател на РМ
	00:10:16

	Виктор Цветковски
	00:05:00

	Либерална партија
	00:02:16

	Други субјекти
	00:26:34

	Локална самоуправа
	00:09:47

	Собрание на РМ
	00:06:55

	Народно движење за Македонија
	00:01:50

	ДПА - Демократска партија на Албанците
	00:08:12

	Демократски сојуз
	00:03:24

	Без субјекти
	00:10:35

	Сојуз на титови леви сили
	00:00:39

	НДП - Национална демократска преродба
	00:03:55

	НД - Нова демократија
	00:00:19

	Органи на државната управа
	00:02:14


Македонско радио - вести на албански јазик 
Анализиран е централниот радио-весник од 16:00 часот, и изборните хроники по него, со вкупно време по првите десет дена изборна кампања од: 3 часа и 16 минути. По првата половина од изборната агитација за локалните избори, оваа редакција најмногу прилози реализирала за активностите на ДУИ -  49 минути и 8 секунди, потоа за ДПА - 32 минути и 13 секунди, а за НДП се отстапени 26 минути и 54 секунди. Сразмерно се третирани Коалицијата на СДСМ со 12 минути и 22 секунди, а Коалицијата предводена од ВМРО-ДПМНЕ со 10 минути и 37 секунди. Релевантно е да се спомене и времето за активностите на Владата, со вкупно 30 минути, главно прилози од нејзините редовни политички одговорности.

Сличен сооднос се добива при споредбата на аудио-цитатите со кои е презентирана политичката понуда на овие субјекти: најголема минутажа за директни обраќања добила ДУИ – 29 минути и 33 секунди, потоа ДПА – 23 минути и 7 секунди, па НДП – 16 минути и 51 секунда. Времето задругите политички субјекти се мери во секунди, па оттаму е нерелевантен за методолошка обработка.  
	               Македонско радио (албански јазик) – Застапеност на 
                                                 субјектите во вестите
	

	Политички субјект
	Tраење

	ДУИ - Демократска унија за интеграции
	00:49:08

	ДПА - Демократска партија на Албанците
	00:32:13

	НДП - Национална демократска преродба
	00:26:54

	Коалиција ВМРО ДПМНЕ и др.
	00:10:37

	Коалиција СДСМ и др.
	00:12:22

	Влада на РМ
	00:30:08

	Локална самоуправа
	00:05:37

	Други субјекти
	00:15:57

	ДИК и други органи
	00:06:55

	Јакуп Марке
	00:01:56

	Без субјекти
	00:03:29

	Претседател на РМ
	00:00:44


Македонско радио – вести на турски јазик 
Во периодот на мониторингот, емитувани се вкупно 1 час и 49 минути прилози во врска со изборната кампања или со редовните активности на Владата. Минутажата посветена на изборниот процес, за период од десет дена е релативно мала, а според статистиката, забележлива е тенденција да се стави акцент пред сè врз активностите на политичката понуда на коалициите „За подобра Македонија“ обединета околу владејачката ВМРО ДПМНЕ – 36 минути и 14 секунди, и „Сојуз за иднината“, обединета околу СДСМ – 24 минути. 
	                 Македонско радио (турски јазик) – Застапеност на

                                           субјектите во вестите
	

	Политички субјект
	Tраење

	Коалиција ВМРО ДПМНЕ и др.
	00:36:14

	Коалиција СДСМ и др.
	00:24:00

	Собрание на РМ
	00:01:42

	ДИК и други органи
	00:02:04

	Влада на РМ
	00:13:18

	Други субјекти
	00:11:54

	Претседател на РМ
	00:04:34

	ДУИ - Демократска унија за интеграции
	00:06:24

	ДПА - Демократска партија на Албанците
	00:05:35

	СДУ - Социјал демократска унија
	00:00:37

	ДОМ - Демократска обнова на Македонија
	00:00:17

	Без субјекти
	00:01:50

	Локална самоуправа
	00:00:08

	НДП - Национална демократска преродба
	00:00:25


ТРГОВСКИ РАДИОДИФУЗНИ ДРУШТВА

Терестријални телевизии

ТВ Алсат-М

Вкупното време за изборниот процес и за редовните активности на Владата во двата анализирани ТВ-дневника на Алсат-М, од 19 и од 23 часот опфаќа – 5 часа и 30 минути, а по првата половина од текот на изборната кампања, забележлива е поголема минутажа отстапена за ДУИ, за чии предизборни активности се отстапени – 53 минути, додека предизборното претставување на кандидатите од НДП и од ДПА било покриено со по – 31минута. Ваквата забелешка е индикативна од аспект на податокот дека ДПА има поднесено најголем број листи на кандидати за локалните избори, а телевизиската минутажа и е изедначена со НДП, која има помал број потврдени листи за кандидати.   
Погледнато како сразмер во однос на примарното гласачко тело кому му се обраќаат, кампањите на двете спротивставени коалиции предводени од ВМРО ДПМНЕ и СДСМ, се рамноправно третирани со следниве минутажи: Коалицијата „За подобра Македонија“ добила простор во вестите од 36 минути, а Коалицијата обединета од СДСМ под мотото „Сојуз за иднината“, е застапена со 37 минути.      
Истиот тренд се забележува и во структурата на нивните директни обраќања: ДУИ – 30 минути; ДПА – 17 минути; НДП – 18 минути; Коалицијата предводена од СДСМ – 18 минути, и Коалицијата предводена од ВМРО ДПМНЕ – 18 минути.   

Со оглед на тоа дека паралелно со десетте дена од изборната кампања македонското општество се соочуваше со меѓунационални инциденти, телевизијата одвои 1 час и 12 минути за различни експертски ставови кои се обид тие случувања да се врамат во поширок општествено-политички контекст. 
	                              ТВ Алсат-М – Застапеност на субјектите во вестите
	

	Политички субјект
	Tраење

	ДУИ - Демократска унија за интеграции
	00:53:20

	ДПА - Демократска партија на Албанците
	00:31:24

	НДП - Национална демократска преродба
	00:31:12

	Коалиција СДСМ и др.
	00:37:39

	Коалиција ВМРО ДПМНЕ и др.
	00:36:20

	Други субјекти
	01:12:12

	Српска напредна странка
	00:01:39

	Претседател на РМ
	00:05:54

	Локална самоуправа
	00:06:14

	Бастри Бајрами
	00:02:20

	Собрание на РМ
	00:02:03

	ДИК и други органи
	00:09:25

	Влада на РМ
	00:40:24


ТВ Канал 5
Првичната оценка за известувањето за кампањата во вестите на Канал 5 Телевизија е извлечена од примерокот кој опфаќа 5 часа и 53 минути од две изданија на вестите - централните во 18 часот и од оние во 23:40. Се покажува дека телевизијата е концентрирана на известување за активностите на двете големи коалиции - „За подобра Македонија“ предводена од ВМРО ДПМНЕ и „Сојуз за иднината“ на чело со СДСМ, со тоа што квантитативна предност има првата. Генерално, се претставуваат кандидатите и ветувањата на двете коалиции, но може да се забележат извесни разлики во тонот на извештаите за кампањата на различни новинари и презентери на вестите, во корист на Коалицијата „За подобра Македонија“. Ваквиот тренд го потврдуваат и директните обраќања: претставници на Коалицијата „За подобра Македонија“ имаат 38 минути директен говор во 52 обраќања, а оние од „Сојузот за иднината“ – речиси 22 минути во 35 обраќања. Од другите организатори на изборна кампања позначајно време има добиено ДУИ – 21 минута и 42 секунди, но од тоа десетина минути се посветени на изјавата на Изет Меџити при претставувањето на кандидатот за градоначалник на Кичево Фатмир Дехари пред дијаспората во Чикаго. Потеклото на изјавата е точно лоцирано и се разгледува во контекст на изборите и на меѓуетничките односи во Република Македонија, но и на Балканот. Прашањето е третирано во низа, при што е направен (неуспешен) обид да се добие реакција од г. Меџити и се надоврзува на други прилози во кои се тематизираат односите меѓу Македонците и Албанците во светло на неодамнешните протести во Македонија и во Албанија, а кои би добиле на аналитичност кога би се консултирале и аналитичари Албанци.

Неизбалансираност во известувањето се забележува и во времето издвоено за активностите на ДПА која вкупно има повеќе од 60 кандидатски листи. За споредба, за Српската напредна странка, која има три кандидати за градоначалници и пет листи за советници, е издвоено исто време колку и за ДПА. Може да се забележат малубројни извештаи за уште неколку политички партии, а во вестите најмногу е известувано за активностите на Владата – околу 1 час и 25 минути.

	ТВ Канал 5 – Застапеност на субјектите во вестите
	

	Политички субјект
	Tраење

	Влада на РМ
	01:25:29

	Коалиција ВМРО ДПМНЕ и др.
	01:19:10

	Коалиција СДСМ и др.
	00:51:26

	ДУА - Демократска унија на Албанците
	00:00:46

	ДПА - Демократска партија на Албанците
	00:10:52

	ДУИ - Демократска унија за интеграции
	00:21:42

	СДУ - Социјалдемократска унија
	00:00:48

	НД - Нова демократија
	00:02:20

	Без субјекти
	00:21:15

	Други субјекти
	00:45:40

	Локална самоуправа
	00:11:08

	Српска напредна странка
	00:10:49

	Претседател на РМ
	00:01:21

	ДИК и други органи
	00:06:16

	НДП - Национална демократска преродба
	00:02:44

	Органи на државната управа
	00:01:20


ТВ Сител
Со анализата се опфатени прилозите директно или индиректно поврзани со изборите, кои се емитувани во дневниците од 19 и од 23 часот. Тој примерок во првите десет дена од кампањата изнесува околу 6 часа и 14 минути телевизиско време, кое покажува неизбалансираност и од квантитативен и од квалитативен аспект. На Коалицијата „За подобра Македонија“ се посветени околу 2 часа и 37 минути, а на „Сојузот за иднината“ – 46 ипол минути. За Српската напредна странка има околу 15 ипол минути иако има помалку листи со кандидати отколку ДУИ – за која има безмалку 10 ипол минути и ДПА - со околу 4 минути, колку што е известувано и за ДОМ. Има уште неколку други субјекти, со помала временска застапеност, а значаен дел од минутажата зафаќаат прилозите за активностите на Владата – 1 час и 18 минути. 

Се забележува непочитување на професионалните новинарски стандарди во начинот на известување. Така, на политичарите од Коалицијата на ВМРО ДПМНЕ им е овозможено драстично почесто и подолго директно да и се обратат на публиката – 104 пати што изнесува 1 час и 19 ипол минути. Наспроти ова стојат 35-те директни обраќања на претставниците на „Сојуз за иднината“ кои вкупно траат 18 минути и 5 секунди. Ова е непосредно поврзано и со начинот на организација на прилозите во кои се известува за кампањата на коалицијата предводена од СДСМ: во нив кандидатите се помалку присутни и поретко ги гледаме како зборуваат за своите идни проекти. Освен ова, постои и негативно врамување на опозицијата - таа е без идеи или со застарени идеи и имиџ од Сталинова Русија, а во еден миг, во прилог за протестите кои се случија во почетокот на март се тврди дека „според првичните неофицијални информации од истрагата позади овие насилни протести, девијантно однесување стои опозицијата“.

Сител во два наврати, кусо се осврнува на изјавата на кандидатот за градоначалник на Кичево од ДУИ – Фатмир Дехари за тоа дека тој треба да победи, за Кичево да биде дел од „една албанска администрација“. Првиот пат, таа се користи како контрапункт на, како што се вели во кусата најава, тврдењата „на функционери на ДУИ“ дека коалицијата меѓу ВМРО ДПМНЕ и СДСМ во Струга и Кичево е „нарушување на мултиетничкиот карактер на државата“. Потоа, со вовед дека Дехари на 17 февруари пред албанските иселеници „признал дека наместо локалните проблеми на кичевчани, неговата политичка филозофија за Кичево е сосема друга“ се пренесува изјавата. Наредниот ден со најава „Изет Меџити, како функционер на ДУИ тврди дека изјавата на Фатмир Дехари, во која тој пред дијаспората во Чикаго зборува за голема Албанија со победа на ДУИ во Кичево, била извадена од контекст“, се емитува изјавата на Меџити. 

	ТВ Сител – Застапеност на субјектите во вестите
	

	Политички субјект
	Tраење

	Влада на РМ
	01:18:10

	ДИК и други органи
	00:12:18

	Коалиција ВМРО ДПМНЕ и др.
	02:36:35

	ДОМ - Демократска обнова на Македонија
	00:04:09

	Коалиција СДСМ и др.
	00:46:28

	СДУ - Социјал демократска унија
	00:01:32

	ДУИ - Демократска унија за интеграции
	00:10:29

	ДПА - Демократска партија на Албанците
	00:04:06

	Локална самоуправа
	00:05:09

	Српска напредна странка
	00:15:37

	Претседател на РМ
	00:04:06

	Собрание на РМ
	00:07:18

	Либерална партија
	00:03:02

	Други субјекти
	00:12:48

	Демократски сојуз
	00:01:58

	Органи на државната управа
	00:02:37

	НДП - Национална демократска преродба
	00:01:53

	Без субјекти
	00:05:28


ТВ Телма 
Од вкупното време на двата централни дневника на ТВ Телма – од 18:30 часот и од 21:40 часот, за  фокусната тема – Локални избори 2013 отстапени се - 5 часа и 54 минути. Третманот на предизборните активности на двете спротивставени коалиции – владејачката „За подобра Македонија“ и опозициската „Сојуз за иднината“ е – релативно рамноправен. Имено, по првата половина од предизборниот процес, за Коалицијата предводена од ВМРО ДПМНЕ во вестите се овозможени 1 час и 2 минути за презентација на предизборните активности, а за Коалицијата предводена од СДСМ – 1 час и 27 минути. Истата тенденција кон медиумското претставување на кандидатите со различни опции за локалните избори е забележлива и во структурата на директното обраќање: Коалицијата на ВМРО ДПМНЕ – 30 минути и 30 секунди, коалицијата на СДСМ – 44 минути и 7 секунди. Во овој сооднос, релевантно е да се спомене и минутажата за аудиовизуелни цитати од кандидатите на ДУИ – 12 минути и 45 секунди, наспроти нејзиниот политички опонент ДПА – 5 минути и 45 секунди.    

Во повеќе наврати, телевизијата презентира критичка дистанца во однос на мешањето на партиските со владините ингеренции, било како редакциски или индивидуален новинарски коментар, било преку презентиран став на невладиниот сектор или други субјекти кои се пројавуваат со општествени опсервации за предизборниот процес. Од преостанатите минутажи кои можат да се издвојат како релевантни, бележиме – 22 минути за ДУИ и 12 минути за ДПА. Активностите на Стевче Јакимовски, како кандидат на Српската напредна странка за Општина Карпош се покриени со 9 минути.     
	                                  ТВ Телма – Застапеност на субјектите во вестите
	

	Политички субјект
	Tраење

	Коалиција СДСМ и др.
	01:27:19

	Коалиција ВМРО ДПМНЕ и др.
	01:02:44

	Влада на РМ
	00:17:06

	Други субјекти
	01:12:59

	ДПА - Демократска партија на Албанците
	00:11:50

	ДУИ - Демократска унија за интеграции
	00:22:30

	Српска напредна странка
	00:09:26

	НДП - Национална демократска преродба
	00:04:54

	Локална самоуправа
	00:08:58

	ДИК и други органи
	00:31:13

	Партија за демократски просперитет
	00:03:01

	СДУ - Социјал демократска унија
	00:03:31

	Без субјекти
	00:03:41

	Демократски сојуз
	00:02:53

	ДОМ - Демократска обнова на Македонија
	00:03:48

	Либерална партија
	00:01:34

	НД - Нова демократија
	00:00:31

	Собрание на РМ
	00:01:18

	СДПМ - Социјалдемократска партија на Македонија
	00:01:45


Сателитски ТВ

24 Вести
Безмалку 7 часа, со овој обем е примерокот од кој се влечат оценките за известувањето на ТВ 24 Вести во дневниците во 17 и во 22 часот во првата половина од изборната кампања. Известува избалансирано за коалициите „За подобра Македонија“ и „Сојуз за иднината“, како и за ДУИ  и  ДПА и обезбедува информации за поголем број други политички партии и независни кандидати. При известувањето се внимава на почитување на професионалните новинарски стандарди, а и во директните обраќања постои врамнотеженост – двете коалиции имале по 42 директни обраќања, што преточено во време изнесува 29 ипол минути за „Сојуз за иднината“ на СДСМ, и 32 минути за „За подобра Македонија“ на ВМРО ДПМНЕ.


Голем дел од прилозите се анализи во кои се консултираат поголем број експерти што се рефлектира во присутноста на методолошката категорија „други субјекти“ од околу 1 и пол час. Голем е квантумот и на извештаи за активностите на Владата – речиси 1 час и 12 минути.


Прашањето на заострувањето на предизборната реторика преку изјавите на градоначалничките кандидати од ДУИ Фатмир Дехари и Изет Меџити и партискиот лидер Али Ахмети, го третира во низа, го разгледува од аспект на изборите и го контекстуализира преку ставовите на домашни и странски политичари, и на домашни експерти – Македонци и Албанци.

	24 Вести – Застапеност на субјектите во вестите
	

	Политички субјект
	Tраење

	Коалиција СДСМ и др.
	00:57:08

	Коалиција ВМРО ДПМНЕ и др.
	00:59:22

	ДУИ - Демократска унија за интеграции
	00:27:36

	ДПА - Демократска партија на Албанците
	00:20:02

	ППД - Политичка партија Достоинство
	00:02:36

	Други субјекти
	01:29:35

	Влада на РМ
	01:11:43

	СДУ - Социјал демократска унија
	00:03:16

	Српска напредна странка
	00:04:34

	Претседател на РМ
	00:02:33

	Локална самоуправа
	00:07:18

	Органи на државната управа
	00:03:48

	Без субјекти
	00:21:08

	Либерална партија
	00:02:28

	ДОМ - Демократска обнова на Македонија
	00:07:37

	ДИК и други органи
	00:20:50

	НДП - Национална демократска преродба
	00:06:40

	НД - Нова демократија
	00:02:02

	Собрание на РМ
	00:00:54

	Демократски сојуз
	00:01:45

	Републиканска алијанса - РА
	00:01:22

	Зоран Македонски
	00:01:05


ТВ Алфа
Со мониторингот се опфатени вестите што ТВ Алфа ги емитува во 19 и во 22 часот, односно 4 часа и 8 ипол минути од прилозите емитувани во првите 10 дена. Известувањето за двете најголеми коалиции „За подобра Македонија“ на чело со ВМРО ДПМНЕ и „Сојуз за иднината“ на СДСМ е избалансирано – 52 минути за првата и 58 за втората, а во овој опсег се движи времето на извештаите за активностите на Владата. Двете коалиции имаат по 23 минути директни обраќања, првата во 39 прилики, а втората во 41. За другите партии е издвоено помалку време при што помалку е известувано за ДПА отколку за ДУИ.

На 12 и 13 март, телевизијата го поместува редовниот термин на вестите од 19 часот за да емитува платена политичка програма.

	ТВ Алфа – Застапеност на субјектите во вестите
	

	Политички субјект
	Tраење

	Влада на РМ
	00:55:23

	Без субјекти
	00:09:43

	Коалиција СДСМ и др.
	00:58:01

	Коалиција ВМРО ДПМНЕ и др.
	00:52:10

	ДИК и други органи
	00:10:48

	ДУИ - Демократска унија за интеграции
	00:11:22

	ДПА - Демократска партија на Албанците
	00:03:52

	Српска напредна странка
	00:02:24

	Други субјекти
	00:32:03

	ДОМ - Демократска обнова на Македонија
	00:05:44

	НДП - Национална демократска преродба
	00:01:46

	Локална самоуправа
	00:00:59

	Либерална партија
	00:01:20

	НД - Нова демократија
	00:00:25

	Собрание на РМ
	00:01:46

	Зоран Македонски
	00:00:40


ТВ Сонце
Сателитската телевизија Сонце, во првите десет дена од кампањата известува за изборите со помал интензитет – 3 часа и 45 минути. Примерокот ги опфаќа дневно – информативните изданија емитувани во 18 и во 22 часот. Известувањето не е избалансирано бидејќи медиумот ја покрива кампањата на Коалицијата на ВМРО ДПМНЕ „За подобра Македонија“ со прилози кои траат 1 час и 3 минути, а за „Сојуз за иднината“, предводен од СДСМ 19 минути и 9 секунди. За уште неколку субјекти се издвоени мали минутажи, а речиси и да не се известува за ДУИ, ДПА, НДП и НД. 

Неизбалансираноста добива конфирмација и во разликите во можноста за директно пренесување на ставовите и ветувањата – 40 минути во 35 обраќања за ВМРО ДПМНЕ и 12 ипол минути во 14 обраќања за СДСМ.

Најголем квантум од вестите зафаќаат информациите за Владата – 1 час и 22 минути.

	ТВ Сонце – Застапеност на субјектите во вестите
	

	Политички субјект
	Tраење

	Влада на РМ
	01:22:00

	Коалиција ВМРО ДПМНЕ и др.
	01:03:14

	Коалиција СДСМ и др.
	00:19:09

	Претседател на РМ
	00:04:49

	Македонска алијанса
	00:11:19

	Локална самоуправа
	00:06:38

	Демократски сојуз
	00:05:21

	Органи на државната управа
	00:04:22

	Други субјекти
	00:07:37

	Без субјекти
	00:06:41

	ДИК и други органи
	00:04:31

	НД - Нова демократија
	00:00:27

	ДУИ - Демократска унија за интеграции
	00:01:38

	НДП - Национална демократска преродба
	00:00:27

	ДОМ - Демократска обнова на Македонија
	00:02:14

	СДУ - Социјал демократска унија
	00:02:35

	Српска напредна странка
	00:02:04


Радио

РА Канал 77
Вестите во 14 и во 17 часот се опфатени со анализата на известувањето на Канал 77, а во нив, во првата половина од изборната кампања, на изборите им се посветени 1 час и 52 минути.

Радиото, иако со мал интензитет, информира квантитативно избалансирано со 24 минути и 44 секунди за „Сојузот за иднина“ на СДСМ и 22 минути и 20 секунди за Коалицијата „За подобра Македонија“ на ВМРО ДПМНЕ, околу 7 ипол минути за ДПА, 5 минути и 17 секунди за ДУИ и обезбедувајќи информации за неколку други партии и за независни кандидати. Станува збор за новинарски прилози според професионалните стандарди со кои се пренесуваат фактите, без изнесување вредносни судови. При директните обраќања нема различен третман, односно „За подобра Македонија“ добила 7 минути и 7 секунди во 11 наврати, а „Сојузот за иднина“ 7 минути и 45 секунди во 14 наврати. 

	Радио Канал 77 – Застапеност на субјектите во вестите
	

	Политички субјект
	Tраење

	Влада на РМ
	00:12:50

	Локална самоуправа
	00:05:07

	ДУИ - Демократска унија за интеграции
	00:05:17

	Коалиција ВМРО ДПМНЕ и др.
	00:22:20

	Коалиција СДСМ и др.
	00:24:44

	ДИК и други органи
	00:03:49

	Собрание на РМ
	00:00:42

	Виктор Цветковски
	00:01:06

	ДОМ - Демократска обнова на Македонија
	00:03:46

	Други субјекти
	00:06:08

	Јорго Огненовски
	00:01:27

	Либерална партија
	00:00:21

	Народно движење за Македонија
	00:02:10

	Српска напредна странка
	00:03:04

	Демократски сојуз
	00:00:27

	СДУ - Социјал демократска унија
	00:01:46

	ДПА - Демократска партија на Албанците
	00:07:29

	Без субјекти
	00:04:44

	Димитар Бузлевски
	00:00:44

	НДП - Национална демократска преродба
	00:03:58

